
SALUTASI AKAN DIKEMASKINI

Selamat Sejahtera, Salam Madani dan Salam

Sabah Maju Jaya

1. Saya memanjatkan setinggi-tinggi
kesyukuran kepada Tuhan kerana dengan
limpah izin-Nya, kita dapat bersama-sama
pada petang yang cukup bermakna ini dalam
Majlis Perasmian Projek Pemasangan
Sistem Amaran Awal dan Penanda Aras
Pergerakan Sesar yang bertempat di SK

Mesilou.

2.  Kehadiran kita pada hari ini bukan sekadar
untuk merasmikan satu projek fizikal semata-
mata, malah lebih daripada itu, majlis ini
melambangkan komitmen yang tidak
berbelah bahagi daripada Kerajaan MADANI

untuk melindungi nyawa rakyat,
meningkatkan tahap kesiapsiagaan
komuniti, serta memperkukuh daya tahan

kawasan yang berisiko geologi.

Kita mahu memastikan bahawa setiap rakyat
di Kundasang tidak dibiarkan berhadapan
dengan risiko bencana secara bersendirian,
sebaliknya sentiasa mempunyai sokongan
teknikal dan perlindungan daripada pihak
kerajaan bagi memastikan keselamatan
setiap nyawa sentiasa menjadi keutamaan

yang paling tinggi dalam pentadbiran ini.



Hadirin sekalian,
LATAR BELAKANG KUNDASANG DAN
CABARAN GEOLOGI

Kundasang merupakan sebuah kawasan
tanah tinggi yang amat penting bagi negeri
Sabah dan juga negara kita secara
keseluruhannya. Keindahan alam semula
jadi yang memukau, kerancakan sektor
pertanian tanah tinggi, serta kedudukannya
yang berhampiran dengan Gunung Kinabalu
menjadikan Kundasang sebagai

kebanggaan kita semua.

Namun begitu, kita juga perlu bersikap

realistik dan sedar bahawa kawasan tanah

tinggi yang indah ini mempunyai cabaran

geologi yang tersendiri. Bentuk muka bumi

yang curam, struktur geologi yang kompleks,
4



serta taburan hujan yang tinggi, ditambah
pula dengan kewujudan sesar dan zon
ketidakstabilan cerun, menjadikan
Kundasang sebagai kawasan yang perlu
diberi perhatian berterusan daripada aspek
pemantauan, mitigasi, dan kesiapsiagaan

bencana secara holistik.

Kita memahami bahawa geologi kawasan ini
memerlukan  pendekatan sains yang
mendalam bagi menguruskan risiko dengan
lebin  berkesan demi  kesejahteraan

penduduk tempatan.



PENDEKATAN PROAKTIF NRES
MELALUI SAINS DAN TEKNOLOGI

Sebab itulah, pendekatan yang diambil oleh
kerajaan melalui Kementerian Sumber Asli
dan Kelestarian Alam (NRES) kini lebih
bersifat proaktif dan berasaskan data. Kita
tidak lagi hanya mahu bertindak selepas
bencana berlaku, tetapi kita memberikan
penekanan yang amat serius kepada
langkah pencegahan, pemantauan awal,
dan penggunaan sains geologi serta data

teknikal yang tepat.

Melalui sistem amaran awal yang Kkita

lancarkan ini, kita berharap risiko dapat

dikurangkan dengan signifikan sebelum ia

sempat bertukar menjadi sebuah tragedi

yang memilukan. Projek yang kita rasmikan

10.

pada hari ini amatlah penting kerana ia
menyentuh secara langsung soal

keselamatan komuniti kita.

Sistem Amaran Awal berperanan besar
dalam membantu pemantauan keadaan
cerun dan pergerakan tanah secara masa
nyata, manakala Penanda Aras Pergerakan
Sesar pula menjadi instrumen kritikal untuk
mengesan perubahan atau pergerakan
tanah yang berlaku secara berperingkat

dalam jangka masa tertentu.

FUNGSI UTAMA PROJEK SEBAGAI
MATA DAN TELINGA KOMUNITI

Dalam bahasa yang lebih mudah difahami

oleh semua, projek ini sebenarnya

merupakan mata dan telinga teknikal kepada

11.

masyarakat setempat serta pihak berkuasa
di kawasan Ranau ini. la membantu Jabatan
Mineral dan Geosains serta agensi berkaitan
untuk mendapatkan data yang lebih tepat,
memantau tanda-tanda awal ketidakstabilan
tanah, dan kemudiannya menyalurkan
maklumat teknikal tersebut kepada pihak
pengurusan bencana seperti NADMA,
Kerajaan Negeri Sabah, Pejabat Daerah,
dan komuniti setempat dengan kadar

segera.

Bagi warga SK Mesilou pula, projek ini
membawa satu mesej pendidikan yang
sangat besar kerana sekolah bukan sahaja
tempat untuk menimba ilmu akademik, tetapi
ia juga harus menjadi pusat kesedaran
keselamatan dan kesiapsiagaan
geobencana bagi anak-anak kita.

12.

13.

Anak-anak di Kundasang perlu membesar
dengan kefahaman yang mendalam bahawa
alam sekitar perlu dihormati dan risiko
geologi perlu difahami sebagai sebahagian
daripada tanggungjawab bersama yang

perlu dipikul oleh setiap lapisan masyarakat.

Tuan-tuan dan puan-puan

KOMITMEN KEWANGAN DAN
PELABURAN PEMBANGUNAN
KERAJAAN

Komitmen Kerajaan Persekutuan melalui
NRES dan JMG terhadap keselamatan
rakyat di Kundasang dan Ranau dibuktikan
melalui peruntukan pembangunan yang

sangat signifikan.



14.

15.

Di bawah Rancangan Malaysia Kedua
Belas, kita telah menyediakan peruntukan
bagi Projek Pemetaan Bahaya dan Risiko
Cerun serta Pemasangan Alat Sistem
Amaran Awal yang berjumlah Empat
Perpuluhan Enam Satu Juta Ringgit
(RM4.61 juta).

Selain itu, projek pemasangan sistem
amaran awal dan penanda aras pergerakan
sesar sedia ada melibatkan dana sebanyak
Dua Ratus Empat Puluh Ribu Ringgit
(RM240 ribu), manakala Program Sekolah
Angkat MADANI bagi tahun 2025 telah
diberikan peruntukan sebanyak Seratus
Ribu Ringgit (RM100 ribu).

16.

17.

Kita tidak berhenti di situ sahaja, malah bagi
Rancangan Malaysia Ketiga Belas, kerajaan
telah merancang kesinambungan
pelaksanaan projek ini dengan cadangan
peruntukan yang lebih besar iaitu sebanyak
Lima Perpuluhan Dua Sembilan Juta
Ringgit (RM5.29 juta) untuk sistem
amaran awal serta RM500 ribu bagi
Program Kampung Angkat MADANI pada
tahun 2026.

Ini bermakna, secara keseluruhannya,
jumlah komitmen pembangunan daripada
pihak NRES dan JMG di kawasan
Kundasang dan Ranau mencecah sekitar
Sepuluh Perpuluhan Tujuh Empat Juta
(RM10.74 juta).

18.

19.

Jumlah ini bukannya sekadar angka
peruntukan yang tertera di atas kertas, tetapi
ia merupakan pelaburan sebenar kerajaan
untuk menjamin  keselamatan rakyat,
memberikan perlindungan kepada komuniti,
serta memperkasakan institusi sekolah dan
kampung demi daya tahan jangka panjang

kawasan Kundasang.

Hadirin yang dihormati,
IMPAK TERUS KEPADA KEHIDUPAN
DAN EKONOMI SETEMPAT

Apabila kita melaksanakan projek

seumpama ini, manfaatnya melangkaui

aspek teknikal dan memberi kesan yang

sangat mendalam kepada kehidupan harian

setiap lapisan masyarakat di sini. Kepada

para ibu bapa, projek ini memberikan satu

20.

21,

ketenangan dan keyakinan bahawa sekolah
tempat anak-anak mereka menimba ilmu
berada dalam satu ekosistem yang lebih

selamat dan sentiasa dipantau oleh pakar.

Kepada para guru pula, kehadiran teknologi
ini membuka ruang pendidikan baharu
berkaitan geosains dan keselamatan cerun
yang boleh diajarkan kepada murid-murid
bagi melahirkan generasi yang lebih peka

terhadap alam.

Bagi penduduk kampung, sistem ini
membantu mereka memahami tanda-tanda
risikko dengan lebih baik, sekali gus
meningkatkan tahap kesiapsiagaan mereka
untuk bertindak sekiranya berlaku keadaan
yang luar biasa. Sektor pelancongan dan
pertanian yang menjadi nadi ekonomi

22.

Kundasang juga akan mendapat manfaat
apabila pembangunan dapat diteruskan
dengan lebih mampan, selamat dan
memberikan keyakinan kepada pelabur

serta pengunjung.

Hadirin sekalian,
KERJASAMA STRATEGIK ANTARA
AGENSI TEKNIKAL DAN PENYELARAS

NRES sentiasa komited dalam menerajui
usaha kelestarian alam dan pengurusan
sumber asli negara dengan penuh dedikasi.
Melalui kepakaran teknikal daripada Jabatan
Mineral dan Geosains (JMG), kita
melaksanakan pemantauan pergerakan
tanah serta menyediakan khidmat nasihat

yang mendalam kepada agensi seperti

14



23.

24,

NADMA dan Kerajaan Negeri demi

keselamatan semua.

Kita semua sedar bahawa cabaran alam
tidak mengenal sempadan pentadbiran,
maka tindak balas kita juga haruslah bersifat
menyeluruh dan harmoni. Kerjasama erat
antara agensi kerajaan dan komuniti
setempat merupakan benteng pertahanan
yang paling kukuh bagi memastikan kita
sentiasa tenang dan teratur dalam
menghadapi sebarang kemungkinan pada

masa hadapan.

Walau bagaimanapun, kecanggihan
teknologi yang kita pasang hanya akan
benar-benar bermakna apabila ia disokong
oleh kefahaman dan penglibatan aktif
daripada seluruh komuniti. Sistem amaran

25.

awal ini akan menjadi lebih efektif jika
masyarakat mempunyai kesedaran untuk
bertindak dan melapor dengan tepat
mengikut arahan keselamatan tanpa rasa

panik.

Oleh itu, saya menyeru kepada semua
pemimpin masyarakat, belia, dan penduduk
untuk terus bergandeng bahu dengan JMG
dan NADMA dalam setiap program latihan
serta kesedaran yang dijalankan. Bersama-
sama, kita mampu menjadikan Kundasang
bukan sahaja sebuah kawasan yang indah
dan maju, tetapi sebuah komuniti yang
lestari, bersedia, dan mempunyai daya tahan

tinggi terhadap sebarang risiko geologi.

26.

27.

Hadirin sekalian,
PENGHARGAAN DAN PERASMIAN

Sebelum saya mengakhiri ucapan ini, saya
ingin merakamkan setinggi-tinggi
penghargaan kepada Jabatan Mineral dan
Geosains Malaysia, NADMA, Kerajaan
Negeri Sabah, Pejabat Daerah Ranau, serta
seluruh warga SK Mesilou atas sokongan
dan komitmen yang telah diberikan bagi

menjayakan projek ini.

Terima kasih juga kepada para guru yang
menerima projek ini sebagai sebahagian
daripada usaha untuk membina budaya celik
geobencana dalam kalangan generasi muda
kita yang akan menjadi pewaris kepimpinan

masa depan.

28.

29.

Majlis pada hari ini membawa satu mesej
yang cukup jelas bahawa kerajaan sentiasa
berada di hadapan, bukan hanya ketika
musibah melanda, tetapi sentiasa bersama
rakyat dalam usaha melindungi nyawa dan

masa depan komuniti secara berterusan.

Dengan ini, saya dengan sukacitanya
merasmikan Projek Pemasangan Sistem
Amaran Awal dan Penanda Aras Pergerakan
Sesar di Sekolah Kebangsaan Mesilou,

Kundasang, Sabah.

Sekian, terima kasih.

